
vainAyaka trishati

వైనాయక  త్రిశతి

॥ శ్రీగణేశనామత్రిశతీస్తోత్రమ్    ॥
॥ ఓం గం గణపతయే నమః ॥
సూర్య ఉవాచ —

ఏకార్ణమన్త్రవత్సర్వం   ఋష్యాదికముదీరితమ్ ।
ఛన్దోఽనుష్టుప్   కీర్తితం  చ స్వానన్దేశస్తు  దేవతా ॥ ౧॥
గణేశ్వరో గణక్రీడో  గణనాథో గణాధిపః ।
గజాననో గణపతిర్నిత్యానిత్యో నిరామయః ॥౨॥
నిర్మలో నిష్కలో నిత్యో నాదమధ్యే ప్రతిష్ఠితః   ।
నిధిర్నిధిప్రియపతిర్నాదాతీతో  నిధిప్రదః  ॥ ౩॥
నదీనదభుజో నాదజనకో విఘ్ననాయకః ।
వినాయకో విరూపాక్షో వరదో విశ్వపాలకః ॥ ౪॥
విఘ్నకృన్నిఘ్నచరణో గజదన్తో గజధ్వనిః ।
గణరాజో గణశ్రీదో  గణపూజ్యో గణేష్టదః  ॥ ౫॥
నాగాననో నిమ్ననాభిర్నిత్యానన్దో నిరఙ్కుశః ।
నలినీకాముకో నిత్యం నిత్యానిత్యావతంసితః ॥౬॥
పూర్ణానన్దః   పరన్ధామ  పరమాత్మా పరాత్పరః ।
పరం పదం పశుపతిస్తత్త్వం  పదనిరూపితః ॥ ౭॥
తత్త్వానాం పరమం తత్త్వం తారకస్తారకాన్తకః ।
తారకాన్తరసంస్థానస్తారకాన్తకపూర్వజః  ॥౮॥
హిరణ్మయపురాన్తస్థో హృదయాలాననిశ్చలః ।
హృత్పద్మకర్ణికాశాలివియత్కేలిసరోవరః  ॥౯॥
హేరమ్బో హవనో హవ్యో విధాతా విశ్వతోముఖః ।
వికర్తా విశ్వతశ్చక్షుర్వన్ద్యో  వేదాన్తగోచరః ॥ ౧౦॥

వైనాయక  త్రిశతి

మదోత్కటో మయూరేశో మోహినీశో మహాబలః ।
మహాగణపతిర్మేఘనాదో హృత్పద్మసంస్థితః  ॥ ౧౧॥
హంసో హస్తిపిశాచీశో హృల్లేఖామన్త్రమధ్యగః   ।
హర్షో హవ్యకవ్యభుక్చ కపర్దీ కలభాననః ॥ ౧౨॥
కర్మసాక్షీ కర్మకర్తా కల్పః కర్మాగ్రపూజితః  ।
వక్రతుణ్డో  విఘ్నరాజో విద్యాదో విజయస్థిరః  ॥ ౧౩॥
విశ్వకర్తా విశ్వముఖః కామదాతా కటఙ్కటః ।
కల్పకః కుమారగురుః కిరీటీ కులపాలనః ॥ ౧౪॥
వైముఖ్యహతదైత్యశ్రీర్వరాహరదనో    వశీ ।
వాగీశ్వరీపతిర్వాచా సిద్ధో వాయుసుకీలకః ॥ ౧౫॥
నన్దిప్రియో   నగసుతానన్దనో  నిజసంస్థితః  ।
నష్టద్రవ్యప్రదో    నాదో నారాయణసుపూజితః ॥ ౧౬॥
ఉచ్ఛిష్టగణ  ఉచ్ఛిష్టః  ఉచ్ఛిష్టగణనాయకః  ।
ఉపేన్ద్ర  ఉడుభృన్మౌలిరుదారత్రిదశగ్రణీః   ॥ ౧౭॥
పద్మప్రసన్ననయనః  ప్రణతాజ్ఞానమోచనః   ।
ప్రత్యూహాజ్ఞానవిజ్ఞానః    ప్రత్యూహహిమహవ్యభుక్  ॥ ౧౮॥
ప్రత్యూహామ్భోధికాలాగ్నిః  ప్రత్యూహగరలామృతః  ।
మృత్యుఞ్జయో  ముక్తిదాతా మహానాదో మదోత్కటః ॥ ౧౯॥
మదనావత్యాశ్రితాఙ్ఘ్రిర్ముద్గరాయుధధారకః    ।
శాకలశ్శమ్భుతనయః శక్తిజశ్శమ్భుహాస్యభూః  ॥౨౦॥
శివాసుఖావహశ్శమ్భుతేజోభూశ్శమ్భుకోపహా ।
వాణీజిహ్వో వ్యోమనాభిః వాగ్మీ వాసవనాసికః ॥౨౧॥
వైనాయకీసహచరో  విధృతాలిసమూహకః ।
స్తవస్స్తుతిపరస్స్తవ్యస్స్తుతితుష్టస్స్తుతిప్రియః       ॥౨౨॥
మహాలక్ష్మీప్రియతమో మాతులిఙ్గధరో  మహాన్ ।
మదనావత్యాశ్రితాఙ్ఘ్రిర్మహాబుద్ధిమనోరమః    ॥౨౩॥
మోహినీమోహనో జ్యేష్ఠో జ్యేష్ఠరాజో  జగన్మయః ।

జ్యేష్ఠపూజితో  జ్యేష్ఠేశో  జ్యేష్ఠరాజపదే  స్థితః  ॥౨౪॥
షడక్షరష్షడాధారష్షట్చక్రోపరి    సంస్థితః  ।
షడృతుకుసుమస్రగ్వీ  షణ్ముఖష్షణ్ముఖాగ్రజః   ॥౨౫॥
రౌద్రీముద్రితపాదాబ్జో   రుష్టచిత్తప్రసాదనః   ।
రుద్రప్రియో   రుద్రపత్నీపుత్రో  రుద్రశిరోధరః  ॥౨౬॥
రత్నమణ్డపమధ్యస్థో  జపపూజనతోషితః ।
జప్యో జపో జపపరో జిహ్వాసింహాసనప్రభుః  ॥౨౭॥
జితేన్ద్రియేష్టసన్దాతా    బ్రహ్మేశో  బ్రహ్మణస్పతిః  ।
బ్రహ్మాణ్డకుమ్భో   బ్రహ్మస్థో  బ్రహ్మచారీ  బృహస్పతిః ॥౨౮॥
హంసో హరో హస్తిపతిః హర్షదో  హవ్యకవ్యభుక్ ।
హాదివిద్యాశక్తిపతిర్హృల్లేఖామన్త్రమధ్యగః    ॥౨౯॥
నామపారాయణప్రీతో  నామనిష్ఠవరప్రదః   ।
నార్మదార్చనసన్తుష్టో నాగేన్ద్రతనయో  నటః ॥ ౩౦॥
నిజానన్దసన్నిషణ్ణో  బాలకేలికుతూహలీ ।
బ్రహ్మమూర్ద్ధా  బ్రహ్మముఖో  బ్రహ్మాణ్డావలిమేఖలః   ॥ ౩౧॥
బృహదారణ్యసంవేద్యో బ్రహ్మణాం  బ్రహ్మణస్పతిః  ।
మయూరనాయకో మాయాపతిర్మూషకవాహనః ॥ ౩౨॥
మన్దారపూజనప్రీతో   మన్దారకుసుమప్రియః   ।
మన్దారమూలసఞ్జాతో   నాగభూషణభూషితః ॥ ౩౩॥
నాగహారకటీసూత్రో నాగయజ్ఞోపవీతవాన్  ।
నాగరాజయోగదాతా నాగకన్యాసుశాన్తిదః ॥ ౩౪॥
నారాయణార్చితపదః సంయోగానన్దవిగ్రహః   ।
సృష్టిస్థితిలయక్రీడస్సర్వభేషజభేషజమ్    ॥ ౩౫॥
సిన్దూరితమహాకుమ్భస్సామగానరతస్సుఖీ  ।
తత్పదస్తత్పదారాధ్యస్తత్పదార్థస్వరూపవాన్  ॥ ౩౬॥
తత్త్వమస్యాకృతిధరస్తత్త్వమస్యర్థవిగ్రహః    ।
తత్త్వమస్యర్థసంవేద్యో  హ్యానన్దమూర్తిధారకః  ॥ ౩౭॥

ఆధారపీఠ ఆమోద ఆశ్రితాభీష్టదాయకః   ।
ఆదిమధ్యాన్తరహితః ఆఖురాజమహారథః ॥ ౩౮॥
నిజభక్తప్రియతమో  నరనారాయణార్చితః ।
నారాయణశ్రీ పూర్వాఙ్గో నటరాజసుపూజితః ॥ ౩౯॥
నిరాలమ్బయోగగమ్యో నిదిధ్యాసవరప్రియః  ।
శ్రీఙ్కారశక్తిసంయుక్తః   శ్రీపతిర్శ్రీనికేతనః  ॥ ౪౦॥
శ్రీఙ్కారవిగ్రహశ్శ్రీదశ్శ్రీసిద్ధిబుద్ధివినాయకః     ।
విరాడ్ విశ్వో వేదపతిర్వేదకర్తా విరాట్ సుతః ॥ ౪౧॥
విరాట్పతిరూర్ధ్వలోకగత  ఊర్ధ్వవినాయకః  ।
ఊర్జస్వానూష్మలమద  ఊహాపోహదురాసదః ॥ ౪౨॥
ఊనషోడశవర్షాఢ్యస్తిర్యగ్గతివినాశకః    ।
తిథిమాత్రసుసమ్పూజ్యస్స్థితిమాత్రవరప్రదః     ॥ ౪౩॥
తత్త్వేష్టదస్తత్త్వపతిస్తత్త్వాతత్త్వవివేకదః    ।
భీమరూపోభూతపతిర్భూపతిర్భువనేశ్వరః ॥ ౪౪॥
భ్రూక్షేపదత్తలక్ష్మీకో  భూతిదస్సోమభూషణః ।
స్వతన్త్రస్సత్యసఙ్కల్పస్సత్యసఙ్కల్పదాయకః  ॥ ౪౫॥
స్వసంవేద్యశ్చ సర్వజ్ఞో దణ్డభృద్దణ్డనాయకః    ।
దక్షయజ్ఞప్రమథనో   దయావాన్ దైత్యమోహనః  ॥ ౪౬॥
దివ్యవైభవసన్దాతాఽసురకుఞ్జరభేదనః    ।
సాక్షీ సముద్రమథనస్సదసద్వ్యక్తిదాయకః   ॥ ౪౭॥
స్వసంవేద్యాసమ్ప్రజ్ఞాతయోగగమ్యస్వదక్షిణః  ।
దన్తప్రభిన్నాభ్రమాలో   దేవార్థనృగజాకృతిః  ॥ ౪౮॥
దంష్ట్రాలగ్నద్విపఘటో  దైత్యవారణదారణః  ।
దురాసదగర్వహరో దివోదాసవరప్రదః  ॥ ౪౯॥
నేతికర్తా నేతిపదో నేతిబ్రహ్మవరప్రదః   ।
నేతిస్వానన్దపదదో  నేతిశక్తిసమన్వితః ॥ ౫౦॥
నేత్యసమ్ప్రజ్ఞాతమయయోగలభ్యసువిగ్రహః   ।
ఓఙ్కారశక్తిసహితః ఓఙ్కారముఖరాజితః ॥ ౫౧॥

ఓఙ్కారవాచ్య ఓఙ్కార ఓఙ్కారపూర్ణవిగ్రహః   ।
ఓఙ్కారమయవిశ్వాత్మా గఙ్కారమన్త్రవిగ్రహః   ॥ ౫౨॥
గఙ్కారజపసన్తుష్టో గఙ్కారభూమరూపవాన్ ।
గఙ్కారో గమ్మన్త్రవేద్యో  గమ్బ్రహ్మస్థితిదాయకః  ॥ ౫౩॥
ఇదం వైనాయకం  నామ్నాం త్రిశతి  శ్రుతికీర్తితమ్   ।
ఋఙ్మన్న్త్రసమ్భవం  వేదసారం గణకకీర్తితమ్ ॥ ౫౪॥
ఇదం బ్రాహ్మే  ముహూర్తే వా జపాన్తే దేవసన్నిధౌ ।
ప్రాతర్మధ్యన్దినే   సాయం పూజాన్తే వాఽథ యః పఠేత్ ॥ ౫౫॥
ధనధాన్యం పశూన్ పుత్రాన్  రూపం విద్యాం బలం శ్రియమ్  ।
ఆరోగ్యం ధర్మమర్థం  చ కామం మోక్షమవాప్నుయాత్ ॥ ౫౬॥
అయుతావర్తనాదస్య భవేత్సిద్ధిర్నిరన్తరమ్  ।
ఏకాక్షరం సముచ్చార్య చతుర్థ్యన్తం   తు నామ వై ॥ ౫౭॥
స్వాహాపదం సముచ్చార్య హోమః కార్యో విధానతః ।
ద్వితీయాన్తం తర్పణం తు తర్పయామీతి శబ్దతః  ॥ ౫౮॥
తథైవ  మార్జనం  కార్యం మార్జయామీతి  తత్పరమ్ ।
పురశ్శ్చర్యాం నరః కృత్వా భుక్తిం ముక్తిమవాప్నుయాత్ ॥ ౫౯॥

(వినాయకరహస్యే)
ఇతి వినాయకరహస్యే గ్రన్థే  జ్ఞానసారం  ప్రథమభాగే
నారదాది మునీనాం సూర్యభగవతా ప్రోక్తా
త్రయోదశాధ్యాయాన్తర్గతా   వైనాయక  త్రిశతి  సమాప్తా ।
Narrated by Soorya Bhagavaan to Naarada and other Rishis.

